
15 мамыр – Халықаралық 
отбасы күні. Атаулы мерекенің 
мазмұндық мәнін жоғары 
деңгейде әрі кең көлемде 
өткізу үшін түрлі шаралар 
ө т к і з у  ж о с п а р л а н ғ а н . 
Ұйымдастырылатын іс-шаралар 
25 қоғамдық-бұқаралық, 
мәдени-көпшілік, ағартушылық-
зияткерлік, ғылыми-танымдық 
және спорттық бағытта 
өткізіледі. Бұл туралы Өңірлік 
коммуникациялар қызметінде 
өткен брифингте Қызылорда 
облысы әкімі аппаратының 
басшысы Шахмардан Байманов 
мәлімдеді.

– Біздің халқымыз үшін 
Отбасы – қасиетті ұғым, 
қастерлі құндылық. Адам 
баласына берілетін тәрбиенің 
ең негізі жанұяда қалыптасады. 
Осы мереке аясында арнайы 
бекітілген іс-шаралардан бөлек, 
қала және аудандардағы үлгілі 
отбасы мүшелерімен мектеп 
пен колледждерде танымдық 
кездесулер өтеді. Сондай-ақ, 
Халықаралық отбасы күніне 
орай әлеуметтік желілерде отбасы 
құндылықтарын насихаттау 
мақсатында арнайы флешмоб 
басталды. Оған қатысу үшін кез 
келген жан әлеуметтік желіде 
«#Отбасым хэштегін белгілей 
отырып, жанұя мүшелерімен 
түскен әдемі суреттерді, қызықты 
оқиғаларды, тіпті әрбір азамат 
өзінің үлгілі отбасын келешекте 
қалай көргісі келетіні туралы 
армандарымен бөлісуге болады.

Өздеріңізге белгілі, елімізде 
отбасы институтына қамқорлық 
пен көмек үздіксіз беріліп келеді. 
Ана мен баланы қорғауға және 
оларға берілетін мемлекеттік 
жәрдемақылар көлемі жыл 
сайын көбейтілуде. Біздің өңірде 
16 751 «Алтын алқа», «Күміс 
алқа» алқасымен марапатталған 

көп балалы аналар мен 33 851 
көп балалы отбасыларына 
мемлекеттік жәрдемақылар 
төленуде. Сонымен қатар 
аз қамтылған жанұяларда 
мемлекеттің қамқорлығынан тыс 
қалмай, қажетті көмектер беріліп 
жатыр, – деді Қызылорда облысы 
әкімі аппаратының басшысы 
Шахмардан Асқарұлы.

С о н д а й - а қ ,  о т б а с ы 
қ ұ н д ы л ы ғ ы н  д ә р і п т еу 
мақсатында 2014 жылдан бері 
ұйымдастырылып келе жатқан 
«Мерейлі отбасы» ұлттық 
конкурсына құжат қабылдау 
басталды. Ұлттық конкурстың 
негізгі мақсаты – Қазақстандық 
отбасының жағымды имиджін 
насихаттау, отбасы институтын, 
адамгершілікті, руханиятты 
нығайту, бала тәрбиелеудегі 
жауапкершілікті және ұлттық 
тәрбиені барынша дәріптеу.

Бұл байқау 3 кезеңнен тұрады. 

Конкурстың бірінші кезеңіне 
қатысу үшін керекті құжаттарды 
қалалық және аудандық қоғамдық 
даму бөлімдеріне тапсыру 
қажет. Аудандық және қалалық 
кезең жеңімпаздары облыстық 
кезеңге, облыста үздік деп 
танылған отбасы республикалық 
байқауға жолдама алады. Осы 
байқауға үміткер боламын 
деген жанұялардың құжаттары 
15 мамыр мен 15 маусым 
аралығында қабылданады. 
Сонымен қатар, қатысушылар 
отбасылық дәстүрлерімен, 
тарихи сәттерімен, қызықты 
оқиғаларымен әлеуметтік 
желіде #Мерейліотбасы, 
#МерейліотбасыKZO2023 
хэштегтерін пайдалана отырып 
бөлісе алады.

Айта кетейік, осы уақытқа 
дейін «Мерейлі отбасы» ұлттық 
байқауына Сыр өңірінен 1900-ге 
жуық жанұя қатысқан.

СЫР ЕЛІНДЕ «МЕРЕЙЛІ ОТБАСЫ» 
ҰЛТТЫҚ КОНКУРСЫНА 
ҚҰЖАТ ҚАБЫЛДАУ БАСТАЛДЫ

Мәжіліс онлайн платформалардың 
жұмысына қатысты заң жобасын қарауға 
алды.Бұл туралы депутат Айдос Сарым 
мәлім етті.  
«Бүгін Мәжіліс 7 депутат ұсынған «онлайн 

платформалар» мен «онлайн-жарнама» туралы заң 
жобасын қарауға алды. Оның негізінде болашақта 
Салық кодексі сияқты ауқымды құжаттардың 
дайындығын қамтамасыз етеді. Оның ішінде көптеген 
жаңа ұғымдар бар. Мақсатты, таргеттік жарнама деген 
түсінік енгізіледі. Осының негізінде мемлекеттік, 
салық, қаржы органдары тиісті органдармен 
жұмыс істеуге мүмкіндік алады. Бұл - әділеттік 
мәселесі. Мысалы, журналистер еткен еңбегі үшін 
салық төлейді. Ал көп азамат заңдағы олқылықты 
пайдаланып, конвертпен ақша алуға жоқ емес. Бұл 

заң қабылданатын болса, онлайн-платформалардың 
жұмысын реттейді», - деді ол.

Айдос Сарымның сөзінше, белгілі бір 
қолданушының саны асқан соң, әлеуметтік платформа 
бірқатар мәселені қамтуы керек болады.

«Яғни, кез келген әлеуметтік желінің контенті орыс 
тілінде жазылып, испан тіліне аударылса, қазақ тіліне 
де солай аударылуы керек. Қазақ тілінде заңсыз контент 
болса, өздері модерация жасай алуы керек. Яғни, 
қазақша білетін маман болуы керек. Жалған ақпарат 
берушілерді жұмсарту туралы өзгерістер енгізіледі. 
Қазір кейбір азамат халықтан млрд-таған қаражатты 
қайырымдылық үшін жинап жатады. Ол қайда кеткенін 
ешкім есептемейді, салық та төленбейді. Қоғамдық 
тыңдаулар өткіземіз. Кейін жұмыс тобы құрылуы 
керек», - деді ол.

ЕЛІМІЗДЕ БЛОГЕРЛЕР 
САЛЫҚ ТӨЛЕУГЕ МІНДЕТТЕЛМЕК

«Оқу-ағарту министрінің 
бұйрығына сәйкес мектептерде 
оқу мерзімі 2023 жылдың 31 
мамырында аяқталады.

Мектептер салтанатты шара 
өткізу туралы шешімді де өздері 
дербес қабылдайды. Оқу-ағарту 
министрлігі соңғы қоңырау 
өткізуге қатысты барлық мектеп 
дәстүрлерін қолдайды. Сонымен 
қатар, министрліктің нормативті 
құжаттарында мұндай шаралар 
бұрын болмаған және қазір де жоқ 
екенін атап өтсем деймін», – деді 
вице-министр.

Оның айтуынша, биыл 288 
мыңнан астам түлек 9-сыныпты 
тәмамдағалы отыр.

«Биыл 18 мыңнан астам 
мектепке дейінгі, орта білім 
беру, техникалық және кәсіптік 
білім ошақтары биылғы оқу 
жылын аяқтауға әзірлік үстінде. 
Бұл ұйымдарда биылғы оқу 
жылында 5 миллионнан астам 
оқушылар мен тәрбиеленушілер 
білім, тәрбие алды. Осы жылы 

288 мыңнан астам түлек 
9-сыныптарды тәмамдауда, олар 
алдағы уақытта 10-сыныпты 
жалғастыру немесе колледжге 
түсу туралы шешім қабылдайтын 
болады. 11-сыныптарды барлық 
меншік түріндегі мектептер 
бойынша 172 мыңнан астам 
түлек бітіруде. Олар енді болашақ 
мамандықтарын таңдайды», – 
деді Шолпан Каринова.

Дінмұхамед Жандарбекұлы 
аралау жұмыстарын еуропалық 
үлгідегі  темір-бетоннан 
жасалатын «Еурозабор» өндіріс 
орнынан бастады. Аталмыш 
кәсіпорын тапсырысқа сәйкес, 
заманауи үлгідегі еуроқақпалар 
шығаруда. Өндірісті жолға қойған 
Гүлзат Әбілова өткен жылы 
«Еурозабор» жобасын әзірлеп, 
жаңа бизнес-идеяларды іске 
асыруға берілетін қайтарымсыз 
грантты жеңіп алған. Бұл қаржыға 
қажетті құрал-жабдықтарын 
түгендеп, арнайы қалыпқа салып 
әзірленетін еурозабордың 600-
800 метрін тапсырыс берушіге 
өткізген. Жұмыс ауқымы 
кеңейгесін «Қызылорда» өңірлік 
инвестициялық орталығы 
микроқаржы ұйымы арқылы 
6 пайыздық несиелендіру 
бойынша «Құрылысқа қажетті 
темір торлар шығару үшін 
қажетті құрал-жабдықтар салып 
алу» жобасын ұсынып, 13 млн. 

теңге қаражатқа ие болды. Қазір 
қытайлық компаниялармен 
келісім-шарт арқылы құрал-
жабдықтарды алдыртуда. Қала 
әкімінің орынбасары кәсіпкерге 
бұл бағыттағы қызметіне 
ризашылығын білдіріп, берекелі 
ісіне сәттілік тіледі. Айта кету 
керек, өндіріс орнында 6 адам 
еңбек етуде.

Дінмұхамед Жандарбекұлы 
«Ади мебель» кәсіпкерлік 
нысанына да барды. Мұнда 
жиһаздар шығарылады. Кәсіп 
иесі Мақсат Жұмадуллаұлы 
бұл кәсіппен 2020 жылдан 
бастап айнылысуда. Сол 
жылы «Қызылорда» өңірлік 
инвестициялық орталығы 
микроқаржы ұйымы арқылы 
«Жиһаз цехын кеңейту үшін 
құрал-жабдықтар алу» жобасын 
ұсынып, 5 млн.теңгеге қаржылай 
қолдауға ие болған. Ал, 2021-
2022 жылдар аралығында кәсібін 
кеңейту мақсатында «2021-2025 

жылдарға арналған кәсіпкерлікті 
дамыту жөніндегі ұлттық жоба» 
мемлекеттік бағдарламасы 
аясында екінші деңгейлі банк 
арқылы «Өндірістік алаң сатып 
алуға және құрал-жабдықтар 
алуға» 30 млн.теңге несие 
алған. Бүгінгі күні 10 адамды 
тұрақты жұмыспен қамтып 
отырған кәсіпкер тұрғындардың 
сұранысына сәйкес түрлі 
жиһаздар жасауда. Өндіріс егесі 
Мақсат Жұмадуллаұлы мемлекет 
тарапынан жасалынған қолдауға 
алғысын айтып, өндірісін 
кеңейтуге жоспар жасап 
жатқандығын жеткізді.

Қала әкімінің орынбасары 
раковина өнімдерін шығаратын 
«Nomad» цехына жол жүрді. Әрбір 
үйге аса қажетті дүниені дайындап 
отырған жас кәсіпкер Бауыржан 
Қамзаев мәрмар тастан ыдыс 
жуғыш жасаудың қыр-сырын 
үйреніп, осы бағытта «Жасанды 
мәрмәр тастан раковина өнімдерін 
шығару» жобасын жасаған. 
Жоба қолдауға ие болып, 5 
миллион теңге грант жеңіп алған. 
Қаржыға керек қондырғыларын 
сатып алып, кәсібін бастаған. 
Бүгінде 3 отбасыны жұмыспен 

қамтып отырған ол мәрмар 
тасты раковинаның 12 түрін 
жасап, ішкі нарыққа шығарып 
отыр. Дінмұхамед Жандарбекұлы 
өндірісті ұлғайту үшін қажетті 
қолдаулар болатындығын айтып, 
кәсіпкердің ұсыныс-тілектерін 
тыңдады.

Қала әкімінің орынбасары 
танысқан келесі нысан – «CK 
AYA-ZHAN» ЖШС-гі. Мекеме 
2019 жылдан бастап пенопласт 
және полистирол бетон 
өндірісімен айналысып келеді. 
2022 жылдың желтоқсан айында 
мемлекеттік бағдарламаның 
көмегімен, яғни «Қызылорда» 
өңірлік инвестициялық орталығы 
микроқаржы ұйымы арқылы 10 
млн. теңгеге қолдау алып, шикізат 
сатып алған. Цехта өндірілген 
өнімнің қуаттылығы жылына 200 
тоннаны құрайды. Мұнда 20 адам 
жұмыс істейді.

Қала әкімінің орынбасары 
Дінмұхамед Жандарбекұлы өз 
кәсібі арқылы аймағымыздың 
дамуына үлесін қосып жүрген 
кәсіп иелерінің жұмысына сәттілік 
тілеп, жаңа бизнес-идеяларын іске 
асыруға қолдау көрсетілетіндігін 
жеткізді.

БІРҚАТАР КӘСІПКЕРЛІК 
НЫСАНДАРДЫ АРАЛАДЫ
Қала әкімінің орынбасары Дінмұхамед Ермеков 

жергілікті тауар өндірушілерді қолдау мақсатында 
бірқатар кәсіпкерлік нысандарды аралады.

МЕДИЦИНА ҚЫЗМЕТКЕРЛЕРІНІҢ 
ДӘСТҮРЛІ СПАРТАКИАДАСЫ 
Қызылорда медициналық жоғары колледжінің спорттық 

алаңында денсаулық сақтау саласының ардагері Дәуітбаева Сара 
Төлегенқызының 90 жылдығы және Қызылорда жоғары медициналық 
колледжінің 95 жылдығына арналған Қызылорда облыстық медицина 
қызметкерлерінің дәстүрлі 55-ші спартакиадасының ашылуы болып 
өтті.

Мемлекеттік Әнұраннан бастау алған спартакиаданың ашылу 
салтанатында облыстық денсаулық сақтау басқармасының 
басшысы Искаков Олжас Ермекұлы құттықтау сөз сөйлеп, жарысқа 
қатысушыларға сәттілік тіледі.

Одан соң облыстық мәслихатының депутаты, облыстық 
кәсіподақтар бірлестігінің төрағасы М.Нәлібаев, «Ұрпақтан ұрпаққа» 
қоғамдық бірлестігінің төрайымы Алмагүл Божанова, медицина 
саласының ардагерлері Раиса Көзденова, Ақмырза Сыздықұлы 
құттықтау сөздерін арнады.

Шара одан әрі арқан тартыс жарысына жалғасты. Спартакиадада 
8 спорттық түрлері қарастырылған. Жеңімпаздар «Медицина 
қызметкерлерінің күні» қарсаңында Алғыс хаттар және бағалы 
сыйлықтармен марапатталатын болады.

ҚОСЫМША АРҚЫЛЫ АВТОБУСТАРДЫ 
БАҚЫЛАУҒА БОЛАДЫ

Еске салсақ,  бүгінде 
мекеменің барлық автобустарына 
«автоинформатор» орнатылып, 
пилоттық режимде автоматты 
аялдамалар қызметі жұмыс 
жасауда.

Автобустарға арналған 
«автоинформатор» арқылы 
жолаушыларға автоматты 
түрде аялдама атауларын, 
жолаушыларға қалта ұрлығынан 
сақ болуын, жол жүру билетін 
талап ету қажеттігін хабарланып 
отырылады. Арнайы навигация 
жүйесі ескертулерді толығымен 
автоматтандыруға мүмкіндік 

береді, яғни жүргізуші көлік 
жүргізу барысында алаңдамайтын 
болады, – деді «Автобус 
паркі» Қызылорда» ЖШС 
директорының орынбасары 
Әмірбек Шаймағамбетов.

Бұл автоматтандырылған 
қосымша арқылы тек аялдамалар 
туралы ақпарат ғана емес, 
сонымен қатар жүргізушілер 
мен жолаушылар сақтауы және 
ұстануы тиіс ережелер, қоғамдық 
көліктерде ақы төлеу түрлері мен 
жол жүру бағасы да жолаушылар 
назарына ұсынылып отырады.

– Біздің басты міндетіміз – 

жолаушыларға сапалы қызмет 
көрсету! 

Технологиялардың дамыған 
кезеңінде біз де уақытпен 
бірге ілесуге тырысып, жаңа 
дүниелерді енгізу арқылы 
қызметтерімізді жаңғыртудамыз. 
Жол жүру ақысын төлу тетіктерін 
дамытып, тұрғындар ыңғайына 
оңтайландыру үшін жұмыс 
жасауда. 

Бүгінгі таңда қоғамдық 
көліктерде электронды форматта 
жол жүру ақысының 8 түрі 
қолданылады. Ересектерге 
арналған қолма-қол жол ақысы 
– 90 теңге болса, онлайн түрде 
85 теңгеге төлеуге болады. Ал 
оқушылар 40 теңге төлейді, – 
деп ерекшеліктерді атап өтті 
«Автобус паркі» Қызылорда» 
ЖШС директоры Мақсат Жүсіп.

Айта кетейік, бүгінде мекеме 
№1, 3, 11, 12, 14, 15, 17, 18, 19, 20, 
22, 25, 28, 29, 30, 31 қала ішілік 
бағыттары және «Ягодка», «ПМК 
– 29» бен «Қараөзек» саяжайлары 
б о й ы н ш а  жо л ау ш ы л а р 
тасымалдарын жүзеге асырады.

Қызылордалықтар қоғамдық көліктердің 
жүріс-тұрысын «2GIS» мобильді қосымшасы 
арқылы бақылай алады. Онда жолаушы баратын 
жерге қай автобус өтіп бара жатқандығын және 
жақын аялдамаға автобус қанша уақыттан кейін 
келетіндігін де көре алады. Бұл мүмкіндіктердің 
барлығы жолаушыларға жақын арада қолжетімді 
болады. Бүгінде қосымшаны орнатудың соңғы 
сатылары жүргізілуде.

БИЫЛ 172 МЫҢНАН АСТАМ 
ТҮЛЕК МЕКТЕП БІТІРЕДІ
Оқу-ағарту бірінші 

вице-министрі 
Шолпан Каринова 
оқу жылының 
аяқталуына 
байланысты соңғы 
қоңырау шараларын 
өткізуге ешқандай 
шектеу жоқ екенін 
айтты.

Индекс: 65007-Республикалық «Ел тілегі » газетіне жазылу 6 айға бағасы -2500 теңге
Индекс: 74023-Республикалық «Жарасымды Жанұя» журналына 6 айға жазылу 

бағасы-2850 теңге 
Индекс: 76209-Республикалық «Білімді Ел - Қазақстан » ұстаздарға арналған 

журналына 6 айға жазылу  бағасы-5500 теңге 

МЕДИА

Тәуелсіз ел дамуының әр кезеңі сот 
билігінің қалыптасу тарихында маңызды 
рөл атқарды. 1991 жылғы 16 желтоқсанда 
«Қазақстан Республикасының мемлекеттік 
тәуелсіздігі туралы» Конституциялық 
заң қабылданып, елде мемлекеттік 
билікті заңнамалық деңгейде: заң 
шығарушы, атқарушы және сот билігіне 
бөлу қағидаттары енгізілді. Содан бері 
сот жүйесінің тәуелсіздігін нығайтуға 
бағытталған маңызды заңдарды қабылдау, 
шығару жұмыстары кеңінен жүргізілді.

Сот жүйесінің тәуелсіздігі 
қағидаттарының негізгі кепілдіктері 
Конституцияда қаланды. Осының 
негізінде Қазақстан Республикасында сот 
төрелігін тек сот қана жүзеге асырады. 
Сот жүйесінде түбегейлі өзгерістер 
орын алып, мемлекеттік биліктің дербес 
тармағы – соттың іргетасы қаланды.

Өткенге көз жүгірсек, 1991 жылы 
мемлекеттік тәуелсіздігін жариялағаннан 
кейін басталған саяси, әлеуметтік және 
экономикалық қайта құру процесі 
негізінде елімізде ұлттық құқықтық жүйе 
қалыптасып, сот жүйесінің реформасы 
жүргізілді. Егеменді елдің сот саласында 
түбегейлі өзгерістер орын алып, 
мемлекеттік биліктің дербес тармағы – 
соттың іргетасы қаланды. Сол уақыттан 
басталған реформа кезең-кезеңімен заң-
ережелер, бағдарламалар, халықаралық 
тәжірибе және сарапшылардың 
талқылауымен жетілдіріліп келеді. 
Қызылорда облыстық соты да Сот 
төрелігін тәуелсіз де бейтарап және 
әділетті жүзеге асыруды қамтамасыз 
ету мақсатында, қылмыстық сот ісін 
жүргізуіне алқабилер институты енгізілді, 
тұтқындауға санкцияны соттың беруі 
бекітілді, экономикалық, әкімшілік, 
әскери, кәмелеттік жасқа толмағандар, 
аса ауыр қылмыстық істерді қарайтын 
мамандандырылған соттар құрылып 
қызметін бастады. Сол уақыттан басталған 
реформа кезең-кезеңімен заң, ережелер, 
бағдарламалар, халықаралық тәжірибе 
және сарапшылардың талқылауымен 
жетілдіріліп келеді.

Президент Қасым-Жомарт Тоқаев 
Қазақстан Республикасы судьяларының 
VIII съезінде жасаған баяндамасында 
сот төрелігінің әділ және заңды жүзеге 
асырылуына мемлекет те, бүкіл қоғам 
да мүдделі екенін атап өтіп, алға қойған 
мақсаттарға қол жеткізуге мүмкіндік 
беретін бірқатар басымдықтарды 
айқындады. Сонымен қатар адам 
құқықтары мен заң үстемдігін қамтамасыз 
етуді бірінші міндет ретінде атап көрсетті. 
Әділ сот төрелігі және азаматтардың 
сот билігіне деген сенімін арттыру 
міндетті шарт болу керек екені, сондай-
ақ кәсіби судьялар корпусы барынша 
сот реформаларының шешуші факторы 
екеніне баса назар аударды. Барша 
міндеттерді тиімді шешу арқылы сот 
жүйесіндегі оң өзгерістерге қол жеткізуге 
болатынын және азаматтардың сотқа 
деген сенімі арта түсетінін атап өтті.

Бүгінде құрылғанына 85 жыл толған 
облыстық сотта да жаңа технологияларды 
қолданудың көмегімен сот қызметі ашық, 
жедел, қолжетімді бола түсті. Сот мәжілісі 
залдары түгелдей аудио және бейне 
жазба құрылғыларымен жабдықталып, 
сот отырыстары түгелдей дыбыс-бейне 
жазба құрылғыларын қолдану арқылы 
өткізілуге көшті. Жаңа технология 
азаматтардың сотқа келуін міндеттемей, 
арыз-шағымын «Сот кабинеті» арқылы 
үйінен, кеңсесінен шықпай-ақ жолдауына 
жол ашты. Электрондық құжат 
айналымының бірыңғай жүйесі енгізіліп, 
сот ісін жүргізуде заманауи бағдарламалық 
өнімдер пайдаланылып, ақпараттық 
технологиялар арқылы халыққа көптеген 

ақпараттық қызметтер көрсетіліп, сот 
жүйесінің тиімділігін, қолжетімділігі және 
ашықтығын, азаматтардың сот жүйесіне 
деген сенімділігін одан әрі арттыруға 
қажетті жағдайлар жасалған. Осылайша 
Тәуелсіздік жылдарында аймақтағы сот 
жүйесі бірқатар өзгерістерді өткеріп, 
жылдан-жылға даму үстінде. 

Сот жүйесінің одан әрі дамуы 2000 
жылғы 25 желтоқсанда «Қазақстан 
Республикасының сот жүйесі мен 
судьяларының мәртебесі туралы» 
Конституциялық заңның қабылдануына 
орай жаңа қарқын алды. Конституциялық 
заң сот-құқықтық реформасының кезекті 
кезеңіне жол ашты. Заңда республикадағы 
сот құрылымының принципті жаңа 
нормалары, соттардың қызметін 
ұйымдастыру тәртіптері белгіленді. Атап 
айтқанда, Жоғарғы Соттың шаруашылық 
және азаматтық істер жөніндегі алқалары 
біріктіріліп, әскери алқасы таратылды, 
мұның өзі іс жүргізу заңнамасында 
қарастырылғандай, сот ісін жүргізуді 
белгілі бір ізге түсіруге мүмкіндік берді. 

Судьялардың тек сот төрелігін жүзеге 
асыруын, сотқа тән емес қызметтермен 
соттардың айналыспауын қамтамасыз ету 
мақсатында «Қазақстан Республикасы 
сот жүйесінің тәуелсіздігін күшейту 
жөніндегі шаралар туралы» 2000 жылғы 
Жоғарғы Сот жанындағы Сот әкімшілігі 
жөніндегі комитет құрылып, соттардың 
қызметін және атқарушылық іс жүргізуді 
қамтамасыз ету функциялары Әділет 
министрлігінен алынып, осы Комитетке 
берілді. Комитет пен облыстардағы соттар 
әкімшілері ұйымдық, қаржылық және 
материалдық-техникалық функцияларды 
орындай отырып, жергілікті соттардың 
жергілікті атқарушы билік органдарынан 
тәуелсіздігін қамтамасыз етті. 

2002 жылы сот жүйесін одан әрі 
жетілдіруге бағытталған мемлекеттік 
Құқықтық саясат тұжырымдамасы 
қабылданды. Тұжырымдамада сот 
жүйесін жетілдірудің, судьялардың 
тәуелсіздігін нығайтудың негізгі 
критерийлері тағы да айқындалды. Сот 
жүйесін одан әрі жетілдіру мақсатында 
экономикалық, әкімшілік, ювеналдық 
(кәмелетке толмағандар ісі бойынша) 
және басқа да арнаулы соттар институтын 
дамыту мәселесін қарастыру, сондай-ақ 
азаматтық-құқықтық дауларды шешудің 
балама әдістерін, мысалы, аралық 
соттардың қызметін заңмен реттеу, оларды 
халықаралық стандарттарға жа қын дата 
отырып, қарастыру көзделді. Аталған 
тұжырымдамаға сәйкес, Президенттің 
Жарлықтарымен мамандандырылған 
ауданаралық экономикалық және 
әк імшілік  соттар ,  кәмелетке 
толмағандардың істері жөніндегі 
мамандандырылған ауданаралық соттар 
құрылды. Жалпы алғанда, соттарды 
мамандандыру азаматтардың құқықтарын 
қорғау шегін кеңейтуге мүмкіндік берді. 

2006  жылғы 16  қаңт арда 
«Алқабилер туралы» және «Қазақстан 
Республикасының кейбір заңнамалық 
актілеріне алқабилердің қатысуымен 
қылмыстық сот ісін жүргізу мәселелері 
бойынша өзгерістер мен толықтырулар 
енгізу туралы» заңдар қабылданып, аса 
ауыр қылмыстар туралы істер бойынша 
қылмыстық істерді қарауға алқабилердің 
қатысуы қарастырылды. Сонымен қатар, 
азаматтық құқықтық қатынастардан 
туындайтын дауларды шешудің баламалы 
әдістерін енгізу мақсатында 2004 жылғы 
28 желтоқсанда «Аралық соттар туралы» 
және «Халықаралық коммерциялық 
төрелік туралы» заңдар қабылданды. Бұл 
заңдар дауларды соттан тыс шешу тәртібін 
қарастырады. 

2007 жылғы 21 мамырда Қазақстан 

Республикасының Конституциясына 
түзетулер енгізудің нәтижесінде 
Қазақстанның сот жүйесі азаматтардың 
құқықтарын қорғаудың қуатты тетігіне, 
соның ішінде қамауға алуға соттың 
санкция беру құқығына ие болды. Сот 
жүйесінің жұмысын және сот төрелігін 
іске асыруды реттейтін жаңа заңдар 
топтамасы қабылданды. «Қылмыстық 
іс жүргізу кодексіне өзгерістер мен 
толықтырулар енгізу туралы» 2008 жылғы 
5 шілдедегі Қазақстан Республикасының 
Заңымен Қылмыстық іс жүргізу кодексіне 
өзгерістер енгізіліп, қамауға алуды 
санкциялауды соттың ерекше құзырына 
беру қарастырылды. 

2008 жылғы 17 қарашада «Қазақстан 
Республикасының сот жүйесі мен 
судьяларының мәртебесі туралы» 
Конституциялық заңға өзгерістер мен 
толықтырулар енгізілуі республиканың 
сот жүйесі үшін маңызды оқиға болды. 
Осы заң сот ісін жүргізудің үш буынды 
жүйесінің негізін қалады. Сонымен қатар, 
2009 жылғы 10 желтоқсанда «Қазақстан 
Республикасының Қылмыстық, 
Қылмыстық іс жүргізу және Азаматтық 
іс жүргізу кодекстеріне сот жүйесін 
жетілдіру мәселелері бойынша өзгерістер 
мен толықтырулар енгізу туралы» Заң 
қабылданып, 2010 жылғы 1 қаңтардан 
бастап сот ісін жүргізудің үш буынды 
жүйесі іске қосылды. Осы заңға сәйкес, 
аудандық сот – бірінші сатыдағы сот, 
облыстық сот – апелляциялық және 
кассациялық сатыдағы сот, Жоғарғы Сот 
– тек қадағалау сатысының соты ретінде 
жұмыс істей бастады. Өзге де бірқатар 
оң өзгерістер жасалды. Міне, осылайша, 
жаңа тұрпатты сот жүйесін құру жөніндегі 
міндет бүгінгі таңда өз шешімін тауып, сот 
органдары елімізде заңдылық пен тәртіпті 
нығайту бағытында ауқымды жұмыстар 
жүзеге асты.

Одан кейінгі жылдары Ұлт 
жоспарының 12 қадамы бірдей 
(16-27-қадамдар) сот институтына 
арналуының өзі бұл салаға айрықша 
көңіл бөлінгенінің нақты дәлелі болса 
керек. Еліміздегі бүкіл сот жүйесі осы 
Ұлт жоспарына сәйкес сот төрелігінің 
қолжетімділігін қамтамасыз ету үшін 
бес сатылы жүйеден оңтайлы үш 
сатылы жүйеге көшу, судья лауазымына 
біліктілік талаптарын күшейтуді, барлық 
сот процестеріне бейне және таспаға 
жазу шараларын міндетті түрге енгізу, 
судьялардың есеп беру тәртібін күшейту, 
алқа билер сотында қолданылатын 
салаларды кеңейту, сотта айыпталушы 
мен қорғаушы арасындағы теңгерімді 
қамтамасыз ету, ірі инвесторлар қатысатын 
дауларды қарау үшін инвестициялық алқа 
ұйымдастыру бағытында нақты қадамдар 
жасап, халықтың сотқа деген сенімін 
күшейтті.

Жоғарғы Сот – еліміздегі сот 
жүйесі қызметкерлеріне мейлінше 
ашық, анық үндеу жариялап, барша 
қазақстандықтардың, бизнес өкілдері 
мен инвесторлардың және бүкіл әлемдік 
қауымдастықтың сотқа деген сенімін 
жоғарылату міндетін алға қойды. Осындай 
мақсаты айқын міндеттердің нәтижесінде 
қазір сот саласы, оның ішінде облыстық 

сот уақыт талабына сай жаңа деңгейге 
көтерілді. Қара қылды қақ жарған 
кешегі билердің бүгінгі ізбасарлары 
дауды оңтайлы шешуге де атсалысып, 
араздасқан ағайынды татуластыруға, ел 
бірлігін нығайту бағытында да өзіндік 
үлес қосып келеді. Сот судьялары 
мыңдаған адамның тағдыры мен 
дауын шешiп, олардың құқығы мен 
бостандығын қорғау жолындағы 
жанкешті еңбектің нәтижесінде халықтың 
сотқа деген сенімі нығайды. Бүгінгі 
күні сот жүйесінің ашықтығы мен қол 
жетімділігін қамтамасыз ету мақсатында 
«Төрелік», «Дыбыс-бейнежазба» сынды 
бағдарламалар енгізілгендігін атап өтуге 
болады. Жоғарыда атап өткендей осы 
қолданылып жүрген сот процестерінің 
аудио және бейне тіркеуінің жетілдірілген 
жүйесі шын мәнісінде, сот төрелігі 
ашықтығымен қамтамасыз етудің ғаламат 
құралына айналды. 

Сотта жариялылықты шектеуге 
жол берілмейді және барлық мүдделі 
адамдар мен бұқаралық ақпарат 
құралдары өкілдерінің сот отырысы 
залына еркін кіру мүмкіндігі қамтамасыз 
етілген. Жеке тұлғалар және олардың 
өкілдері, заңды тұлғалардың өкілдері 
«Сот кабинетінде» орналастырылған 
электрондық нысандарды толтыру 
арқылы электрондық құжаттарды сотқа 
ұсынуға құқылы. Бұл үшін көрсетілген 
адамдар «Сот кабинетіне» тіркелуі 
қажет. «Сот кабинетіне» тіркелген адам 
электрондық құжаттарды беру сервисінің 
пайдаланушысы болып табылады. 

Сот залына кірген судья бір сәтке 
ағайын-туыс, жора-жолдас атаулыны 
ұмытып, тек заңға ғана бағынып, ар-
ұятына ғана жүгінуі керек. Данышпан 
Абай: «Ұят деген – адамның өз бойындағы 
адамшылығы», – деген екен. Ендеше сот 
үшін бұлжымайтын ереже ар-ұяттан, 
адамшылықтан аттамау – біздің басты 
ұстанымымыздың бірі. Ар-ұятпен бірге 
айтылатын тағы бір қасиетті ұғым – ар-
иман. Тағы сол Абай атамыз айтқандай: 
«Иман сақтауға қорықпас жүрек, айнымас 
көңіл, босанбас буын керек». Себебі 
бізге келген кісілер «мен әділет үйіне 
келдім, ол жерде мені күтеді, түсінеді, 
қабылдайды, мәселемді әділ шешеді» деп 
келеді. Сондықтан біз осындай құрмет 
пен сенімді ақтап, өз қызметімізді тиісті 
дәрежеде атқару, халықтың сотқа деген 
сенімін арттыру біздің басты міндетіміз 
һәм парызымыз десек те артық айтқандық 
емес.

Шындығында дәл қазір Қазақстандағы 
сот жүйесінің ашықтығына еш күмән 
жоқ. Айыпталушыға сот шешімі 
немесе судьяның үкімі шыққанға дейін 
қарапайым халық мұның барлығын көріп 
отырады. Айыпталушы немесе куәгер 
қалай жауап беріп, одан қалса, судья іс 
процесін қалай жүргізіп отыр, мұның 
барлығын қарап отыруға мүмкіндік 
бар. Сондықтан да судьяның әділетсіз 
шешім шығарып, істі бұрмалауына еш 
негіз жоқ. Оның үстіне қазіргі уақытта 
сот залындағы процестердің барлығы да 
аудио және видеотаспаларға жазылып 
алынады. Бұл соттың айқындылығы 
мен ашықтығын шынайы түрде 

көрсетеді. Өйткені біз қоғам дамыған 
уақытта өркениет жетістігінен көш кері 
қалмауымыз қажет.

Сонымен бірге «Сот төрелігінің 7 
түйіні» атты жаңа бағдарламалық құжат 
әзірленді. Бұл анығын айту керек, сотқа 
төрелік ететін мамандардың жүздеген 
ұсыныстарынан кейін барып Жоғарғы 
сотта қабылданған құжат десе де болады. 
Осы құжаттың негізінде соттың даму 
бағыты айқындалған. Ал «7 түйін», ол 
не десеңіз айтайын: «Әділ процесс», 
«Е-СОТ», «Үлгілі сот», «Сапалы нәтиже», 
«Оңтайлы орта», «Мінсіз судья», «Сотсыз 
татуласу орталығы». Аталған жеті бағыт 
бұл – сот саласындағы соңғы жылдары 
жасалған өте жемісті және ауқымды 
реформа. Судьялар әрбір істі тиянақты 
қарайтын болды, олардың жауапкершілігі 
артты. Мұны халық та көріп, сезіне 
бастады. Осыдан кейін сот төрелігіне 
сенім күшейді. 

Әрине бұрынғы кезде сотқа шағым 
түсірген сәттен бастап, істің барлығы 
да қаралатын еді. Бұл өз кезегінде 
судьяларды жұмысын ауырлатып, 
істі қарау ұзаққа созылып кететін. Ал 
қазіргі уақытта мұның барлығы да 
оңтайланды. Бағдарламадағы «Сотсыз 
татуласу орталығының» басты мақсаты 
– араздасқан екі жақты мәмілеге әкелу, 
ортақ бітімге келтіру. 

Сот жүйесінің көп сатылығы 
жойылды, судьялардың кадрлық іріктеу 
жүйесі жаңғыртылды, судьялар әдебінің 
жаңа кодексі қабылданды, тараптарды 
бітістіру рәсімдері мен дауларды соттан 
тыс реттеу тетіктерін жетілдіру қолға 
алынды, сот жүктемесі азайтылды, сот 
актілерін ұғынықты тілде түсіндіру 
тәжірибесі енгізілді, жаңа электрондық 
сервистер мен жобалар іске қосылды, 
сот жүйесінің материалдық базасы 
нығайтылды, өңірлерде фронт кеңселер 
ашылды. Бұл батыл қадамдар мен сан-
салалы жұмыстар сот жүйесін белсенді 
дамытудың жаңа қырын қалыптастырып, 
судьялардың жұмысына тың серпін 
бергені анық. 

Тағы бір айта кететін жайт, 2019 
жылдың 03 ақпанында заңды күшіне 
енген «Қазақстан Республикасының 
кейбір заңнамалық актілеріне меншік 
құқығын қорғауды күшейту, төрелік, 
сот жүктемесін оңтайландыру және 
қылмыстық заңнаманы одан әрі 
ізгілендіру мәселелері бойынша өзгерістер 
мен толықтырулар енгізу туралы» Заңы 
күшіне енді. Бұл Заңмен 42 заңнамалық 
актіге, оның ішінде 11 кодекске меншік 
құқығын қорғауды күшейтуге, төрелікті 
дамытуға, сот жүктемесін оңтайландыруға 
және экономикалық қылмыстарды 
ізгілендіруге бағытталған түзетулер 
енгізілді. Заңнама негізінде жалпы 
түзетулердің бес тобын қарастырады. 
Осының ішіндегі түзетулердің екінші 
тобындағы заңнаманы халықаралық 
актілердің ережелеріне сәйкес одан әрі 
келтіру ұсынылатын «Төрелік туралы» 
Заңды қолдану практикасында бар 
проблемаларды шешуге бағытталған. 
Атап айтқанда, мемлекеттік органның 
не квазигоссектор субъектілерінің 
қатысуымен дауларды төрелік қарау 
кезінде шетелдік құқықты қолдану 
мүмкіндігі беріледі. Сондай-ақ, заң 
төрелік шешімді орындаудан бас тартудың 
негізі төрелік құрамының заң талаптарына 
сәйкес келмеуі ғана емес, сондай-ақ осы 
құрамның тараптардың келісіміне сәйкес 
келмеуі болып табылатындығы туралы 
нормамен толықтырылады. 

Осылайша облыстық сот жүйесі 
құқықтық мемлекеттің қажеттілігіне 
және заман талабына сәйкес үздіксіз 
жетілдіріліп келеді. Соттар заманның 
заманауи жетістіктеріне қол жеткізді. 
Соттарға енгізілген жаңа технологиялар 
сот ашықтығының кепіліне айналды.

 Асылхан МИЗАНБАЕВ,
Жалағаш аудандық 
сотының төрағасы

ҚЫЗЫЛОРДА ОБЛЫСЫ

Қызылорда облыстық сотына – 85 жыл

СОТ ЖҮЙЕСІНДЕГІ ЕЛЕУЛІ ОҚИҒАЛАР
Қазақстан тәуелсіздіктің бесігінде тербеліп жатқанына 

30 жылдан асты. Осы уақыт аралығында Қазақстан әлемде 
жеке дара дербес ел екенін дәлелдей білді. Өзінің белгіленген 
шекарасы, діні мен тілі, Ата Заңы мен мемлекеттік рәміздері, 
ұлттық құндылықтары бар тәуелсіз елге айналды.

Шараға азаматтық істерді 
қарайтын соттардың төрағалары 
мен татуластырушы судьялары 
қатысты.

С е м и н а р д ы  а ш қ а н 
К.Қаниева азаматтық істер 
бойынша тараптарды сотқа 
дейін татуластыру қашан да күн 
тәртібінде екенін, бұл бойынша 
әрдайым түсіндірме жұмыстары 
жүргіз іл іп  отыратынын, 
сондықтан бүгінгі қаралатын 
мәселелер өзекті екенін айта келе, 
алғаш болып баяндама жасау үшін 
сөз кезегін Қызылорда қалалық 
сотының судьясы А.Қаршығаға 
берді.

Баяндамашы «Сотқа дейінгі 
хаттама туралы алгоритмге 
енгізілген өзгерістер мен 
сот практикасының кейбір 
мәселелері» тақырыбында сөз 
қозғап, енгізілген өзгерістерге 
сәйкес, енді бұйрықтық, 
ерекше іс жүргізу, ерекше 
талап қою тәртібімен іс жүргізу 
санаттарындағы талап қоюларды 
қоспағанда, барлық талап қоюлар 
татуластырушы судьяға бөлінуі 
қажет екенін, сонымен бірге, 
оңайлатылған (жазбаша) іс жүргізу 
тәртібімен берілген талап қоюлар 
да татуластырушы судьяға бөлінуі 
керек екенін айтты.

Сондай-ақ А.Қаршыға 2023 
жылдың 3 айында Қызылорда 
қалалық сотында медиация 
тәртібімен аяқталған істердің 
жалпы саны- 159 болса, оның 
ішінде татуластырушы судьямен- 
103 іс аяқталғанын, ал, сотқа 
дейінгі хаттама жасалып, 
медиация тәртібімен 49 іс 
аяқталғанын көрсетті.

Күн тәртібіндегі келесі мәселе 

– сотқа дейінгі хаттама бойынша 
сот практикасы жөнінде Шиелі 
аудандық сотының судьясы 
Ж.Сарбасова баяндама жасап, 
2022 жылдан бастап қолданысқа 
енген «Сотқа дейінгі хаттама» 
институты – тараптар арасындағы 
даудың сот процестерінсіз, 
сотқа дейін шешудің қосымша 
мүмкіндігі екеніне тоқталды.

Б а я н д а м а л а рд а н  с о ң 
қатысушылар татуластыру 
б о й ы н ш а  ө з д е р і н і ң 
тәжірибелерімен бөлісті.

Семинарды қорытындылаған 
К.Қаниева сотқа дейін хаттаманы 
жасай отырып, татуласу рәсімін 
қолдану - тараптар арасындағы 
моральдық және материалдық 
шығындардың азайтып, дау-
жанжалсыз өзара ортақ шешім 
тауып, қарым-қатынастың жақсы 
жағдайда қалуына септігін 
тигізетінін, сондықтан осы 
бағытта насихат жұмыстарын 
жандандыруды тапсырды.

СОТҚА ДЕЙІНГІ ХАТТАМА ИНСТИТУТЫН ДАМЫТУ
Қызылорда облыстық сотының судьясы 

Қаниева Клара Бөгенбайқызының төрағалық 
етуімен сотта татуластыру рәсімдерін жүргізу 
бойынша семинар өтті.

Қызылордада 
«Мал ұрысы» жедел 
профилактикалық 
іс-шарасы басталды

Мал ұрлығы қылмыстарының алдын 
алу, ашу, мал ұрлығы қылмыстарымен 
айналысатын тұлғаларды анықтау 
мақсатында  Қызылорда облысы Полиция 
департаменті бастығының бұйрығына 
сәйкес15-18 мамыр аралығында 
облыс көлемінде «Мал ұрысы» жедел-
профилактикалық іс – шарасы басталды. 

Іс-шараға Полиция департаментінің барлық қызмет салалары мен 
жергілікті атқарушы органдардың қызметкерлері жұмылдырылады. 
Ветеринария саласымен бірлесіп, құжатсыз төрт түлік малды 
тасымалдау фактілерін, мал союға және ет сатуға арналған 
сертификаттың жоқтығын анықтау үшін рейдтік іс-шаралар 
жүргізілуде.

Қызылорда облысы Полиция
 департаментінің баспасөз қызметі

Шараны ардагер судья Әнуар-
беков Амангелді, Қызылорда 
облыстық сотының қылмыстық 
істер жөніндегі сот алқасының 
төрағасы Бекжанов Жанат 
Сақыбайұлы және Қазақстан 
Республикасы Сот әкімшілігінің 
Қызылорда облысы бойынша 
департаментінің басшысы 
Сүлеймен Сағатбек Болатбекұлы 
ашып, жарысқа қатысушыларға 
сәттілік тіледі. 

Сот ардагері А.Әнуарбеков 
ұжымды мерейлі мерекемен 
құттықтап,  облыстық соттың 
спорт тық сайыста жеткен жетіс-
тіктеріне тоқталып, естеліктерімен 
бөлісті.

Ж.Бекжанов қай сала 
болмасын, бұқаралық спортты 
дамыту баршамыздың ортақ 
міндетіміз, сондықтан салауатты 
өмір салтын берік ұстану – біздің 
басты қағидамыз екенін айтса, 
С.Сүлеймен осындай спорттық 

сайыстар негізінде шыңдалған 
біздің спортшылар түрлі спорттық 
бәсекелерде командалық және 
жекелей сында жеңіс тұғырынан 
көрініп жүргенін атап, аймақтық 
және республикалық спорт 
жарыстарында жеңімпаз 
атанып жүрген облыстық сот 
командасының жетістіктерін тілге 
тиек етті.

Спорт – тек қана бәсеке 
емес, үлкен достықтың бастауы, 
салауатты өмір салтының негізі. 
Осы қағиданы нық ұстанған 
облыс сотарының судьяларынан 
құралған «Айқын», Арал, 
Қазалы, Қармақшы аудандары 
мен Байқоңыр қалалық сотынан 
құралған «Барыс», Жалағаш, 
Сырдария, Шиелі, Жаңақорған 
ауд а н д ы қ  с о т т а р ы н ы ң 
«Сұңқар», мамандандырылған 
соттардың «Найзағай», дәстүрлі 
спартакиаданың алғашқы 
жеңімпаздары Қызылорда 

облыстық сотының «Айбын» 
және 2022 жылғы спартиакада 
чемпионы Қызылорда қалалық 
және Қызылорда қаласының 
№2 соттарының «Қанағат» 
командалары сынға түсті.

Жарыс үстел теннисімен 
ашылып, тартысты ойында 
«Айқын» командасынан 
Н.Еламанов бірінші орын алса, 
ақтық сайыста жеңімпазға есе 
жіберген «Айбын» командасынан 
Д.Махамбетов екінші орынды 
қанағат тұтты. Жүлделі үшінші 
орын «Барыс» командасынан 
Е.Мейрамбековке бұйырды. 
Спорттың бұл түрінен жүлдегер 
болмаса да М.Оспанов, 
Н.Бекетаев, Е.Жетпісбайұлының 
жеңіске деген ұмтылысы анық 
көрініп тұрды.

Сайыстың келесі түрі – 
волейболдан «Айқынға» тең 
келер қарсылас табылмады. 
Чемпионнан ғана жеңіліс тапқан 
«Айбын» екінші орын алса, 
«Сұңқар» командасы үштікті 
тәмамдады.

Шағын футболдан «Айбын» 
жеңімпаз атынып, «Барыс» 
екінші орын алды. Ал үшінші 
орын «Айқын» мен «Сұңқарға» 
бұйырды.

Арқан тарту жарысынан 
әйелдер арасында «Айбын» 
арулары жеңіске жетсе, «Сұңқар» 
мен «Найзағай» екінші және 
үшінші орындарды алды. 

Сайыстың осы түрінен ерлер 
арасында өткен бәсекеде «Айқын» 
бірінші, «Айбын» мен «Барыс» 
кейінгі орындарды алды.

Сайыстың келесі түрі қол 
күрестен ерлер арасында «Барыс» 
бірінші орынды иеленсе, кейінгі 
орындарды «Сұңқар» мен 
«Айбын» өзара бөлісті. Жарыстың 
осы түрінен әйелдер арасында 
«Айбын» қыздары қарсылас шақ 
келтірмей бірінші орын алды. Ал 
«Сұңқар» мен «Найзағай» келесі 
орындарға жайғасты.

Гир көтеру сайысында 
ерлер арасында «Қанағат» 
командасынан Е.Жетпісбайұлы 
үшінші, «Барыс» командасынан 
С.Жүзбай екінші, «Найзағай» 
командасынан А.Сералиев бірінші 
орынды қанжығасына байлады.

Жылдамдық пен тактиканы 
талап ететін командалық 
эстафетада «Қанағаттың» 
қыздары мен жігіттері бірінші, 
«Найзағай» екінші, «Барыс» 
үшінші орынды алды.

Жалпы есепте Қызылорда 
о б л ы с т ы қ  с о т ы н ы ң 
қызметкерлерінен құралған 
« А й б ы н »  к о м а н д а с ы 
спартакиаданың басты бәйгесін 
жеңіп алып, ауыспалы кубокты 
иеленді.

Жарыс жеңімпаздары 
ұйымдастырушылар арнайы 
дайындаған  дипломмен 
марапатталды.

Ш а р а ғ а  Қ ы з ы л о р д а 
облыстық сотының әкімшілік 
істер жөніндегі сот алқасының 
төрағасы Ж.Оспанова, алқа 
судьялары, Қызылорда облысы 
мамандандырылған ауданаралық 
әкімшілік сотының (МАӘС), 
әкімшілік істерді қарайтын 
аудандық және оған теңестірілген 
соттардың төрағалары мен 
судьялары қатысты.

С е м и н а р д ы  а ш қ а н 
Ж.Оспанова қатысушыларды 
күн тәртібімен таныстырып, 
талқылатын тақырыптардың 
өзектілігін атап өтті.

Күн тәртібіндегі алғаш-
қы мәселе «Жергілікті атқар у 

органдарының жер учаскесін 
пайдалану құқық тарын беру 
актілеріне дау айту ерекшеліктері» 
тақыры бында МАӘС судьясы 
З.Жарыл қасынова баяндама 
жасады.

Баяндамашы сотта қаралған 
жерге қатысты дауларда тәжірибе 
көрсеткендей көбіне бір жер 
учаскесі бірнеше тұлғаға беріліп, 
олар бір-бірімен дауласып 
жүретінін немесе учаскелері 
қабаттасып табысталатын 
фактілер, сонымен қатар жерге 
орналастыру құжаттарын 
дайындау кезінде алғашқы 
табысталған жер учаскесінің 
координаттары жер кадастрының 

автоматтандырылған ақпараттық 
жүйесіне енгізілмеуі немесе  
дұрыс енгізілмеуі орын алатынын 
атап өтті. Сондай-ақ баяндамашы 
осындай жіберілген қателіктер 
үшін істі шешу барысында 
тиісті лауазымды тұлғаға немесе 
мемлекеттік органға жеке 
ұйғарым жіберілетінін айтты.

Келесі болып, МАӘС 
судьясы А.Сәрсенбаев «Жер 
комиссиясының хаттамалық 
шешімдерінің заңдылықтарын 
тексеру  ерекшеліктері» 
тақырыбында баяндама жасап, 
осы санаттағы әкімшілік 
істерде комиссия жіберетін 
бірқатар қателіктерге тоқталды. 
Атап айтқанда хаттаманың 
регламентке сай жасалмайтынын, 
кей жағдайларда хаттаманың 
уақыты мен қол қоюшылар 
туралы мәліметі көрсетілмеген 
жағдайлар да кездескенін айтты. 
Баяндамашы осы бағытта 
ұйымдастырылған семинарлар 

мен кездесулерде осы мәселе 
үнемі айтылса да, кемшіліктер 
орын алып келе жатқандығын 
атап өтті.

Күн тәртібіндегі келесі мәселе 
бойынша МАӘС төрағасы 
Г.Мырзатаева баяндама жасап, 
«Қазақстан Республикасының 
кейбір заңнамалық актілеріне 
процестік заңнаманы жетілдіру 
және сот жүйесін реформалау 
мәселелері бойынша өзгерістер 
мен толықтырулар енгізу туралы» 
Қазақстан Республикасының 
Заңы 2023 жылғы 27 наурыздағы 
№ 216 Заңы туралы айтты. 
Г.Мырзатаева аталған Заңмен 
ӘРПК-нің 91-бабының 5-бөлі гіне, 
138-бабының 5-бөлігіне енгізілген 
өзгерістерге тоқталды.

Шараны қорытындылаған 
алқа төрағасы Ж.Оспанова 
қатысушыларға семинар 
барысында көтерілген мәселелерді 
қаперде ұстауды қатаң тапсырды.

Қазақстан Республикасы Судьялар 
Одағының X дәстүрлі спартакиадасы өз 
мәресіне жетті. Батыс аймақтар бойынша 
Атырау қаласында өткен спартакиадаға 
Батыс Қазақстан, Ақтөбе, Маңғыстау, 
Атырау облысымен қоса Қызылорда облысы 

соттары судьяларының құрамасы да қатысты. 
Негізгі мақсаты – дене шынықтыру мен 
спортты насихаттау, салауатты өмір салтын 
қалыптастыру, судьялар қауымдастығының 
ынтымақтастығын дамыту болып табылатын 
спорт бәсекесінде Қызылорда облысы 

соттарының судьяларынан құралған команда 
волейбол, арқан тарту, үстел теннисінен екінші 
орын, футбол, үлкен теннис пен бильярдтан 
жүлделі үшінші орынды иеленіп, жалпы 
командалық есепте ІІІ орында болды.  

ҚЫЗЫЛОРДА ОБЛЫСЫ СОТТАРЫНЫҢ ҚҰРАМАСЫ 
ЖҮЛДЕГЕРЛЕР ҚАТАРЫНАН КӨРІНДІ

ӘРПК ЖҮЗЕГЕ АСЫРУЫН ҚАМТАМАСЫЗ ЕТУ  
Қызылорда облыстық сотында Қазақстан 

Республикасының әкімшілік рәсімдік-процестік 
кодексінің жүзеге асыруын қамтамасыз етуге 
байланысты семинар болып өтті.

ҚЫЗЫЛОРДА ОБЛЫСЫ СОТТАРЫНЫҢ СУДЬЯЛАРЫ 
МЕН ҚЫЗМЕТКЕРЛЕРІ АРАСЫНДА СПАРТАКИАДА ӨТТІ

Қызылорда облыстық сотының 85 
жылдығына орай судьялар мен сот 
қызметкерлері арасында спартакиада болып өтті. 
Үшінші рет ұйымдастырылып отырған дәстүрлі 
спартакиадада шағын футбол, волейбол, гир 
көтеу, қол күресі, арқан тарту, үстел теннисі және 
командалық эстафета  ойындарынан жүлделер 
сарапқа салынды. 

ҚЫЗЫЛОРДАДА «КИІК» ШАРАСЫ АКЦИЯСЫНДА 
32 ҚҰҚЫҚБҰЗУШЫЛЫҚ АНЫҚТАЛДЫ
Табиғат қорғау заңнамасын бұзушылықтарды, браконьерлікті, 

биологиялық ресурстар объектілерінің заңсыз айналымын анықтау 
және жолын кесу мақсатында ағымдағы жылдың 15 сәуір-15 мамыр 
аралығында «Киік» жедел профилактикалық іс-шарасы өткізілуде. 
30 күнде табиғат қорғау заңнамаларын бұзушылықтың барлығы 
32 дерегі тіркелді. Оның ішінде 7 қылмыстық және 25 әкімшілік 
құқық бұзушылықтар. Қазақстан Республикасы ӘҚБтК-нің 
382-бабымен (жануарлар дүниесiн пайдалану талаптарын және аң 
аулау қағидаларын бұзу) барлығы 25 құқық бұзушылық анықталды.

Мемлекеттік қызметшінің 
моральдық бет-бейне сі 
мен әдебіне айрықша көңіл 
бөлінуінің астарында оның 
іскерлігі ғана емес, сонымен 
қатар, айналасындағыларға 
құрметі мен ізеті де сараланады.

Мемлекеттік қызметші 
халықтың, елдің алдындағы 
тұлға болғандықтан, оның әрбір 
айтқан сөзі мен іс-қимылын 
халық жіті бақылап отырады, 
үнемі көңіл таразысынан 
өткізеді. Ел үшін жан аянбай 
жұмыс істейтін мемлекеттік 
қызметші қашанда елге сыйлы, 
басшылыққа қадірлі.

Мемлекеттік қызметшілердің 
қызметтік әдебі адал ниеттілік 
– қоғам игілігі үшін мемлекетке 
кәсіби және жауапты қызмет 
ету, адалдық – өз міндеттеріне 
шынайы көзқарас, әділдік – 
жеке және заңды тұлғалардың, 
қоғ а мд ы қ  топ т а р  ме н 
ұйымдардың ықпалына 
қарамастан заңды шешім 
қабылдау және кез келген мән-
жайлар бойынша бір жақтылық 
пен субъективтілік себебінен 
адамдарды кемсітуге жол бермеу, 
ашықтық – жұртшылықпен 
жұмыс істеуге дайын екенін 
көрсету және өз іс-қимылының 
ашықтығын қамтамасыз ету, 
сыпайылық – азаматтар мен 
әріптестерге дұрыс және 
құрметпен қарау, клиентке 
бағдарлану – мемлекеттік 
қызметтерді тұтынушы ретінде 
халықтың сұраныстарына 
толықтай бағдарлай отырып, 
көрсетілетін мемлекеттік 
қызметтердің сапасын арттыру 
және жолданымдарды қарау 
кезiнде төрешiлдiк көрiнiстерiне 
және әуре-сарсаңға салуға 
жол бермеу жөнінде шаралар 
қабылдау қағидаттарымен 
негізделеді.

Мемлекеттік қызметшінің 
мінез-құлықтың жалпы 
стандарттарына келетін болсақ 
мемлекеттік қызметшілердің 
Қазақстан халқының бірлігі 
мен елдегі ұлтаралық келісімді 
нығайтуға ықпал етуге, Қазақстан 
халқының салт-дәстүрлеріне 
құрметпен қарауға, адал, әділ, 
қарапайым болуға, өздері 
қабылдайтын шешімдердің 
заңдылығы мен әділдігін 
қамтамасыз етуге, Қазақстан 
Республикасының заңдарында 
белгіленген шектеулер мен 
тыйымдарды сақтауға, өзінің іс-
әрекетімен және мінез-құлқымен 
қоғам тарапынан айтылатын 
сынға себепкер болмауға, 
жеке сипаттағы мәселелерді 
шешу кезінде мемлекеттік 
органдардың, ұйымдардың, 
мемлекеттік қызметшілер мен 
өзге де адамдардың қызметіне 
ықпал ету үшін өзінің қызметтік 
жағдайын пайдаланбауға, 
шындыққа сәйкес келмейтін 
мәліметтерді таратпауға, 
мемлекеттік  меншіктің 

сақталуын қамтамасыз етуге, 
өзіне сеніп тапсырылған 
мемлекеттік меншікті, ұтымды, 
тиімдіжәне тек қызметтік 
мақсатта ғана пайдалануға, 
қызметтік тәртіпті бұлжытпай 
сақтауға, әкімшілік немесе 
қылмыстық жауаптылық 
көзделген құқық бұзушылықтар 
мен теріс қылықтарды жасауға 
жол бермеуге, іскерлік әдепті 
және ресми мінез-құлық және 
тағы да басқа қағидаларын 
сақтауға тиістілігін бекіткен.

Қазіргі таңда елімізде 
м е м л е к е т т і к  қ ы з м е т 
аппаратының кәсіби біліктілігіне, 
мемлекеттік қызметшілердің 
моральдық-әдептік келбетіне 
зор мән берілуде. Сондықтан, 
мемлекеттік қызметте үлкен 
жетістіктерді бағындыруды 
көздеген әрбір мемлекеттік 
қызметші Әдеп кодексін және 
«Қазақстан Республикасының 
мемлекеттік қызметі туралы», 
«Сыбайлас жемқорлыққа қарсы 
іс-қимыл туралы» заңдарының 
талаптарын мұқият сақтап, 
еліміздің өркендеуіне зор үлес 
қосуымыз қажет.

2023 жылдың Қызылорда 
облысы бойынша Қазынашылық 
департаментінің мемлекеттік 
қызметшілеріне Қазақстан 
Республикасының мемлекеттік 
қызмет, сыбайлас жемқорлыққа 
қарсы іс-қимыл саласындағы 
заңнамаларын және Әдеп 
кодексінің талаптарын сақтау 
бойынша ақпараттық және әдеп 
кодексінің талаптарын сақтау 
мәселелері бойынша түсіндірме 
жұмыстары ұйымдастырылды.
Мемлекеттік қызметшілермен 
кездесу барысында: мемлекеттік 
қызметшілер өз әріптестеріне 
қатысты негізсіз айыптауларға, 
дөрекілік, қадір-қасиетін 
кемсіту, әдепсіздік және бейәдеп 
мінез-құлық фактілеріне жол 
бермеу бойынша және басқада 
мемлекеттік қызмет заңы 
жөнінде кеңестер берілді.

Ә. Т. ЕСҚАРАЕВ,
Қызылорда облысы 

бойынша Қазынашылық 
департаменті басшысының 

орынбасары, 
Әдеп жөніндегі уәкіл

Әдеп 
нормалары 
қатаң 
сақталады

Қазақстан Республикасы мемлекеттік 
қызметшілерінің әдеп кодексі мемлекеттік 
қызметшілердің қызметтік әдебінің 
стандарттарын белгілейді және қоғамның 
мемлекеттік органдарға деген сенімін 
нығайтуға, мемлекеттік қызметте өзара 
қарым-қатынастың жоғары мәдениетін және 
парасаттылық атмосферасын қалыптастыруға, 
сондай-ақ мемлекеттік қызметшілердің әдепсіз 
мінез-құлық жағдайларының алдын алуға 
бағытталған.

Жыл сайын мамырдың үшінші 
жексенбісінде дүниежүзінде ЖИТС-
тен құрбан болғандарды еске алу күні 
өткізіледі. 

ЖИТС-тың таралуын тоқтату әлемдегі  
қоғамды  АИТВ/ЖИТС-ті жұқтырған 
адамдардың проблемаларына назар 
аударту, жаңа инфекциялардың алдын 
алу және АИТВ алдын алу жұмыстарын 
күшейту жолымен өткізіледі. 

Осы аурудың білім деңгейін 

жоғарылату үшін профилактикалық 
жұмыстарды күшейту. Алғаш рет ЖИТС  
құрбандарын еске алу күнін 1983 жылы 
американдық Сан-Франциско қаласында 
атап өтті. 

Бірнеше жылдан кейін осы ауруға 
қарсы қозғалыс символы пайда болды. 
Өмірден өткен, құрбан болған көптеген 
адамдарды еске алу үшін ол киімге 
тағылатын  қызыл лента  болды, сондай-
ақ  түрлі-түсті кенептер киізден жасалған 

киімдер. Бұл төл сипаттарды суретші 
Франк Мур арқылы 1991 жылы ойлап 
тапқан. 

Қазіргі уақытта Бүкіләлемдік жад күні, 
ЖИТС-ның белсенділері осы іс-шараның 
қайтыс болғанына  бей-жай қарамайтын 
адамдар киім-кешектеріне қызыл ленталар 
тағады. 

Ағзадан вирусты алып тастай алатын 
ешқандай дәрілік заттар жоқ, сондықтан 
АИТВ/ЖИТС-нан науқасты толық 

емдеу мүмкіндігі жоқ, бірақ адамның 
инфекцияны тарату тұрғысынан қауіпті 
болып, өмір сапасын сақтап қалу үшін 
қандағы вирустың мөлшерін азайтатын 
препараттар бар. АИТВ инфекциясының 
таралуын шектеудің  негізгі механизмі 
инфекцияның алдын алу болып табылады. 

Әр адам АИТВ - инфекцияны қалай 
жұқтыратынын, АИТВ-ның қай жерде 
және қалай тексерілетінін және АИТВ 
жұқтырудан қалай қорғану керектігін 

білуі қажет. Тек әр адам өзінің мінез-
құлқын бақылап, өз денсаулығын дербес 
сақтай алады. АИТВ/ЖИТС туралы білу 
адамның АИТВ/ЖИТС-пен ауыратын 
аурудан қорғай алады, әсіресе, тұтастай 
алғанда халықтың денсаулығын сақтайды.

П.ЖОЛДЫБАЕВА, 
ЖИТС орталығы 
Қазалы филиалы

ЖИТС ҚҰРБАНДАРЫН ЕСКЕ АЛУ КҮНІ

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға «Сан-Ай» 
пресс ЖШС Тел: 27-85-75 және 

«Қазпошта» АҚ Қызылорда 
облыстық филиалы жауапты 

Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

Қазіргі таңда мұнай өндірісі ұлғаюына 
байланысты магистральдық құбырларымен 
тасымалдау түрі дамып келеді. Мұның 
барлығы қолданыстағы құрылғылардың, 
соның ішінде резервуарлардың, резервуар 
парктерінің, мұнай және мұнайөнімдерінің 
тасымалдау жүйесінің қауіпсіз қолданылуы 
мен кепілділігі өзекті мәселе екендігін 
көрсетеді.

Халықтың қауіпсіздігін қамтамасыз ету, 
қоршаған ортаға зиян келтіруді болдырмау 
және магистральдық құбырды қауіпсіз 
пайдалану үшін жағдайлар жасау мақсатында 
төселім түріне қарамастан оның трассасы 
бойында, сондай-ақ магистральдық құбыр 
объектілерінің төңірегінде магистральдық 
құбырдың қауіпсіздігі жөніндегі техникалық 
регламент талаптарына сәйкес жергілікті 
жерлерде арнайы белгілермен белгіленетін 
күзет аймақтары орнатылады. 

Магистральдық құбырдың күзет 

аймағында өткелдерді, қаражолдарды және 
магистральдық құбыр трассасы мен оның 
күзет аймағын өзге де уақытша немесе 
тұрақты көлікпен кесіп өтудің орналасу 
орындарын салуға, бағбандыққа және орман 
өсіруге, кез келген құрылыстар мен ғимараттар 
салуға, магистральдық құбырдың меншік 
иесінің келісімінсіз тау-кен, құрылыс салу, 
монтаждау және жару жұмыстарын жүргізуге, 
жерді тегістеуге, ұңғымалар, тікқазбалар 
орнатуға және топырақ сынамаларын 
(топырақ үлгілерінен басқа) алуға байланысты 
геологиялық түсіру, іздеу, геодезиялық және 
басқа да іздестіру жұмыстарын жүргізуге 
болмайды.

Магистральдық құбырды пайдалану 
кезінде құбырдың желілік бөліктері, бас 
және аралық сорғы және компрессорлық 
станциялар, ғимараттар мен құрылыстар, газ 
тарату станциясы, құю сорғы станциялары, 
қысымды төмендету станциялары, мұнайды 

жылыту станциялары, резервуарлық 
парк, құбыржолдарды коррозиядан 
электр химиялық қорғау қондырғылары, 
технологиялық байланыс желілері мен 
құрылыстары, құбыржолдарды телемеханика 
құралдары, электр беру желілері және 
электрмен жабдықтау құрылғылары, 
бекіту арматурасы және электрхимиялық 
қорғанысты қашықтықтан басқаруға арналған 
жолдар, желілік бөліктің трассасы бойында 
орналасқан тікұшақ алаңдары және оларың 
кіреберістерін қатаң бақылауда болуы қажет.

Магистральдық құбыр мен оның 
объектілерінің техникалық жай-күйін 
анықтау мақсатында бірқатар арнайы 
жұмыстар мен іс-шаралар кешенін жүргізу 
қажет. Яғни, желілік бөліктің құбырішілік 
диагностикасын кемінде бес жылда бір рет, 
резервуарларды алғашқы диагностикалау 20 
жылдан астам пайдаланудағы және авариядан 
кейінгі жөндеу жүргізілген, күрделі жөндеу 

жұмыстарынан кейін жүргізіледі. Сонымен 
қатар, резервуарларды ішінара бес жылда бір 
рет, толық он жылда бір рет диагностикалық 
тексерістен өтеді. Қолданыстағы ыдыстарға 
техникалық куәландыру кемінде сегіз 
жылда бір рет, технологиялық құбырлардың 
тығыздығы мен беріктігіне кемінде үш жылда 
бір рет гидравликалық сынақтар жүргізіледі. 
Сұйытылған мұнай газдары тасымалданатын 
магистральдық құбыр объектілері екі жылда 
кемінде бір рет бақылаудың бұзылмайтын 
әдістерімен диагностикалау жүргізіледі. 
Бұдан басқа, тоттануды бақылау, катодтық 
қорғаныстың жай-күйі, бақылау-өлшеу 
аспаптары мен автоматика, тыныс алу және 
сақтандыру клапандары, жерге тұйықтау және 
жайтартқыштар кезең-кезеңімен тексеріледі.

Диагностикалық тексеруді осы жұмыс 
түрлерін орындауға және тиісті қорытындылар 
беруге аттестатталған мамандандырылған 
ұйымдар ғана орындайтынын атап өту керек.

Өнеркәсіптік қауіпсіздікті сақтау, жұмыс 
барысындағы алғышарттарының бірі болып 
табылады, сондықтан әрдайым өндірістік 
бақылауды үнемі және қатаң жүргізіп, 
кәсіпорынның өндірісті жүргізу әдістерін, 
технологиялық нормативтерін, техникалық 
құралдарын, технологиялық процесті жүргізу 
шарттары мен тәртібін, жұмыс жүргізу 
қауіпсіздігін белгілейтін ішкі нормативтік 
құжаты бойынша, яғни техникалық регламент 
бойынша жұмыс жүргізу қажет.

Қанат ҚУАНЫШБЕКОВ,
ҚР ТЖМ Өнеркәсіптік қауіпсіздік 

комитетінің Қызылорда облысы 
бойынша департаментінің Мұнай-

газ, мұнай-химия өнеркәсібіндегі, 
магистральдық құбырларды және жару 

жұмыстарын мемлекеттік қадағалау 
бөлімінің бас маманы 

-Әлеуметтік мәні бар аурулар 
дегеніміз не?

-Бұл аурулар қоғамда кең 
таралуына байланысты халықтың 
ең көп өлімі мен мүгедектігін 
тудыратын аурулардың қатарына 
жатады. Сондықтан денсаулық 
сақтау жүйесінде оларды 
диагностикалау мен емдеуге үлкен 
мән беріледі.

Қазақстанда әлеуметтік мәні 
бар аурулардың бекітілген тізбесіне 
төмендегілер кірді:

Туберкулез, Адамның иммун 
тапшылығы вирусынан (АИТВ) 
туындаған ауру), созылмалы 
вирустық гепатиттер және бауыр 
циррозы, қатерлі  ісіктер, қант  
диабеті, психикалық, мінез-құлық 
бұзылулары (аурулар), балалардың 
церебралды сал ауруы, жедел 
миокард инфарктісі (алғашқы 6 
ай), ревматизм, дәнекер тіннің 
жүйелі зақымдануы, жүйке 
жүйесінің дегенеративті аурулары, 
орталық жүйке жүйесінің 
демиелинизациялаушы аурулары, 
орфандық аурулар.

-Әлеуметтік мәні бар 
аурумен ауыратын азаматтар 
үшін медициналық көмек нені 
қамтиды?

-Әлеуметтік мәні бар аурулардан 
зардап шегетін азаматтарға 
көрсетілетін медициналық көмек 
диагностиканың, емдеудің, 
динамика лық  байқаудың 
медициналық қызметтерін қамтиды. 
Әлеуметтік мәні бар аурулармен 
ауратын науқастарға (яғни, оларға 
диагноз қойылған болса және олар 
өз емханасында әлеуметтік мәні бар 
ауру бойынша диспансерлік есепте 
тұрса) негізгі ауруы бойынша 
медициналық қызметтер ТМККК 
шеңберінде көрсетілетінін түсіну 
маңызды. Осылайша, жүргізілетін 
терапияны түзету немесе 
созылмалы аурудың өршуі кезінде 
медициналық қызметтер ТМККК 
шеңберінде ұсынылады, демек, 
МӘМС жүйесінде сақтандыру 
мәртебесіне қарамастан қолжетімді 
болады. Алайда, диспансерлік 
есепке қою үшін диагностикалық 
процедуралар мен мамандардың 
консультациялары талап етіледі, 
ондай қызметтер МӘМС пакетіне 
енгізілген. Осыған орай әлеуметтік 
мәні бар ауруды анықтау үшін 
бастапқы диагностика, сондай-

ақ басқа ауруларды, оның 
ішінде әлеуметтік мәні бар ауру 
расталған кезінде ілеспе ауруларды 
диагностикалау МӘМС жүйесінде 
жүргізіледі, яғни ол қызметтерді алу 
үшін сақтандыру мәртебесі қажет.

-Әлеуметтік мәні бар аурулар  
қандай медициналық көмекке 
үміткер бола алады?  

-Әлеуметтік  мәні  бар 
аурулардан зардап шегетін 
азаматтарға медициналық көмек 
мынадай нысандарда көрсетіледі: 
1) амбулаториялық жағдайларда; 
2) стационарлық жағдайларда; 
3) стационарды алмастыратын 
жағдайларда.

-Пациентке  әлеуметтік мәні 
бар аурулар   қалай қойылады?

-Егер учаскелік дәрігер 
(ЖПД, терапевт немесе педиатр) 
пациентте әлеуметтік мәні бар 
аурулардың белгілерін байқаса, 
онда ол оны тиісті бейінді маманға 
(тар бейінді дәрігерге, психологқа) 
консультацияға жібереді. Бұл 
ретте тар бейінді мамандардың 
консультациялары МӘМС пакетіне 
жатады, сондықтан бұл қызметті алу 
үшін науқастың сақтандырылған 
мәртебесі қажет (диагностикасы 
ТМККК-де жүргізілетін және 
сақтандырылмаған науқастарға 
қолжетімді болатын туберкулезге 
және АИТВ инфекциясына 
күдіктенуді  қо спағанда) . 
Көрсетілімдер болған кезде 
дәрігер науқасты диагностикаға 
жібереді, олар басқа бейінді 
мамандардың консультациялары, 
инст румент а ль д ық  және 
зертханалық зерттеулер болуы 
мүмкін.  Диагнозды растағаннан 
кейін учаскелік дәрігер пациентті 
диспансерлік есепке қояды және 
ол қажетті медициналық көмекті 
ала алады. Емхана деңгейінде 
әлеуметтік мәні бар аурулармен 
ауыратын азаматтар диагностика 
және амбулаториялық емдеу 
қызметтерін ала алады. Оларға 
үздіксіз диспансерлік бақылау 
жүргізіледі. Көрсетілімдер болған 
кезде маман пациентті тәулік бойы 
немесе күндізгі бақылау жүргізетін 
медициналық ұйымға жібере алады.

-Әлеуметтік мәні бар аурумен 
ауыратын науқастарға тегін дәрі-
дәрмектер беріле ме?

-Белгілі бір әлеуметтік мәні 
бар аурумен ауратыр пациенттер 

ТМККК шеңберінде және МӘМС 
жүйесінде амбулаториялық 
деңгейде дәрілік заттармен және 
медициналық бұйымдармен 
қамтамасыз етіледі, оның ішінде: 
- туберкулез; - АИТВ инфекциясы; 
- бауыр циррозының сатысын қоса 
алғанда созылмалы С вирустық 
гепатиті; - В вирустық гепатиті; 
- қант диабеті; - онкологиялық 
аурулар; - жүректің ишемиялық 
ауруы; - жүрек қақпақшасын 
протездеу; - психикалық аурулар; - 
церебралды сал ауруы; - реактивті 
артрит; - аутоиммунды аурулар мен 
иммун тапшылығы жағдайында; - 
түйіндік полиартрит; - Альцгеймер 
ауруы; - Бехчет ауруы; - Крон 
ауруы;- мукополисахаридоз және 
басқа да орфандық аурулар бар 
жағдайларда. Науқастар аурудың 
дәрежесі мен сатысына байланысты 
дәрі-дәрмектермен қамтамасыз 
етіледі. Тиісті препараттар туралы 
Денсаулық сақтау министрінің 2021 
жылғы 5 тамыздағы №ҚР ДСМ - 75 
бұйрығымен бекітілген.

-Әлеуметтік мәні бар аурумен 
ауыратын науқастарға оңалтудан 
өтуге бола ма?

-Әлеуметтік  мәні  бар 
аурулармен ауратын науқастар 
оңалтуға жататын аурулардың 
тізбесі бойынша жалпы негізде 
медициналық оңалтудан өте 
алады. Оңалту немесе қалпына 
келтіру емі қызметтерін алу 
үшін науқас учаскелік дәрігерге 
жүгіну қажет. Ол оңалтудың 
қажеттілігі мен тиімділігін 
анықтау үшін реабилитолог 
немесе мультидисциплинарлық топ 
мамандарының консультациясына 
жібереді. Медициналық оңалту 
МӘМС пакетіне кіреді, сондықтан 
оны өту үшін сақтандырылған 
мәртебесі болу керек.

-Қолжетімділікті қамтамасыз 
ету

-Өңірде медициналық көмекті 
ұйымдастыруға және медициналық 
қызметтердің қолжетімділігін 
қамтамасыз ету жергілікті 
атқарушы органдар, яғни әкімдіктер 
жауапты болады.  Бұл үшін олардың 
құрылымында Денсаулық сақтау 
басқармалары көзделген. Олар 
халықтың өңірдегі медициналық 
көмекті алуын, оны медициналық 
ұйымдардың толық және сапалы 
ұсынуын тікелей бақылайды. 
Сондай-ақ, денсаулық сақтау 
басқармалары өңір тұрғындарын 
әлеуметтік мәні бар аурулардың 
және аса қауіпті инфекциялардың 
таралуы туралы хабардар етуге 
міндетті.

Әлеуметтік мәні бар аурулар 
кезінде медициналық-әлеуметтік 
көмек кешенді жан басына 
шаққандағы нормативке кіреді және 
пациенттерге емханада тіркелуі 
бойынша ұсынылады.

МӘМС

ӘЛЕУМЕТТІК МӘНІ БАР АУРУЛАРЫМЕН 
АУРАТЫН НАУҚАСТАРҒА ҚАНДАЙ 
МЕДИЦИНАЛЫҚ КӨМЕК КӨРСЕТІЛЕДІ?

Әлеуметтік медициналық сақтандыру 
қорына әлеуметтік мәні бар аурулармен 
ауыратын азаматтардан сұрақтар жиі түседі. 
Бұл пациенттерге медициналық көмек көрсету 
тәртібі туралы Әлеуметтік медициналық 
сақтандыру қорының Қызылорда облысы 
бойынша филиалының директоры Бақыт 
Исмаханбетов түсіндірді.

«Сыбайлас жемқорлыққа 
қ а р с ы  к ү р е с  ту р а л ы » 
Заң талабының аясында 
жемқорлыққа қарсы іс-әрекеттер 
әр салада жүзеге асырылуда. 
Әсіресе, халық парақорлық 
дертімен жиі бетпе-бет келеді. 
Сондықтан, кез келген ортада 
пара беру мен пара алудың жолын 
кесуде қоғам болып белсенділік 
танытуымыз қажет. Парақорлық 
мемлекеттік органдардың 
тиісті қызмет атқаруына кері 
әсерін тигізіп, беделіне нұқсан 
келтіреді, заңды қағидаларды 
теріске шығарып, азаматтардың 
конституциялық құқықтары 
мен заңды мүдделерінің 
бұзылуына түрткі болады. 
Қазақстан Республикасының 
«Сыбайлас жемқорлыққа қарсы 
күрес туралы» Заңына сәйкес, 
сыбайлас жемқорлықпен күресті 
барлық мемлекеттік органдар 
мен онда қызмет атқаратын 
лауазымды тұлғалар жүргізуі 
тиіс. Мемлекеттік органдардың 
ұжымдардың, жергілікті өзін-

өзі  басқару органдарының 
басшылары өз  өкілеттігі шегінде 
кадр, бақылау, заңгерлік және өзге 
де қызметтерін тарта отырып, 
заң талаптарының орындалуын 
қамтамасыз етуге міндетті. 
Мемлекеттік қызметшілердің 
с ы б а й л а с  ж е м қ о р л ы қ  
қылмыстар және осы тұрғыдағы 
құқық бұзушылықтарға бой 
алдыруының себебі көп. Оған 
ең алдымен қызметшілердің 
білім деңгейінің, әдептілік 
ұстанымының төмен болуы 
әсер ететін болса керек. Кей 
мемлекеттік қызметшілердің 
қ ұ қ ы қ  б ұ з у ш ы л ы қ қ а 
немқұрайлылық танытуы, 
кәсіби әдептілігінің жетіспеуі 
де, жеке басының қамын ойлауы 
да парақорлықтың  дендеуіне 
септігін тигізуде. Сондай-
ақ, кейбір мемлекеттік орган 
басшыларының сыбайлас 
жемқорлыққа қарсы заң 
талаптарын атқаруда ынта 
танытпай, жұмыс жүргізбеуі 
де жемқорлықтың тамырын 

тереңдете түседі. Әрине, 
сыбайлас жемқорлық дәрі 
беріп емдейтін сырқат емес. 
Айналасындағы салауатты, 
таза және сау ортаны шарпып, 
тыныс-тіршілігін тарылтатын, 
заңсыз әрекеттермен қоғамдық 
ортаның және мемлекеттік 
органдардың, ұйымдардың, дара 
кәсіпкерлердің, азаматтардың 
қызмет етуіне қатер төндіретін 
қауіпті дертті болдырмаудың 
тетігі халықтың өзінде. Бұл 
дерттің алдын алып, қоғамға 
таралу жолдарын кесіп, оның 
ұлғаюына жол бермеу керек. 
Ол үшін аталған дертке болып 
атсалысып, қарсы жұмылуымыз 
қажет. Сонда ғана ел мүддесі 
үшін зор үлес қосатынымыз және 
халық сенімінен шығатынымыз 
анық. Сыбайлас жемқорлық 
әрекеттері бойынша тиісті 
шара қолданудың негізі – ол 
азаматтардың арыз-шағымы. 
Мемлекетіміздің әрбір азаматы 
Қазақстан Республикасының 
Конституциясын және заңдарын 
сақтауға, басқа адамдардың 
құқықтарын, бостандықтарын, 
абыройы мен қадір-қасиетін 
құрметтеуге міндетті.

Ә.Ш.ҚҰЛЖАНОВА ,
Қызылорда  мемлекеттік  

мүлік және жекешелендіру 
департаментінің

 кадр  және  құқықтық  
жұмыс бөлімінің басшысы  

ЖЕМҚОРЛЫҚПЕН КҮРЕСУ МІНДЕТ
Сыбайлас жемқорлық  - заман ағысымен 

бірге өсіп-өркендеп, мол қаражат және қоғамдық 
бәсекелестік пайда болған жерлерге тамырын 
жайып, бүгінгі күнге дейін жойылмай отырған 
кеселдің бірі. Бұл кесел дамушы елдердегідей 
біздің жас мемлекетімізге де орасан зор нұқсан 
келтіріп отыр.

АИТВ инфекциясы жиі тара-
латын региондарда туберкулез 
АИТВ жұқтырғандарда жиі 
кездесетін оппортунистік 
аурулар қатарына еніп, олардың 
басты себебіне айналып отыр.           
Әлемде туберкулез ауруымен 
АИТВ жұқтырғандардың 
жылына 200000-ға жуығы 
қайтыс болады. Ең жиі кездесетін 
оппортунистік жұқпалар қатарына 
құрт ауруы, яғни туберкулез 
АИТВ жұқтырғандардаң 
45,8%-ында болса, ауруды 
жұқтырғандардың 36%-ында 
өлім себебі болып табылады. 
АИТВ инфекциясы бұрын 
туберкулезбен ауырғандардың 
қайталап ауыруына әкеп соқтыруы 
мүмкін. АИТВ инфекциясымен 
ауыратындардың арасында 
туберкулездің көбеюі жалпы 
эпидемиогиялық және әлеуметтік 
көрсеткіштердің төмендеуіне 
себепші болады, сондықтан 
АИТВ жұқтырғандардың 
арасында туберкулездің алдын-
алудың және туберкулез 
ауруына шалдыққандарды 
АИТВ инфекциясына тексерудің 
маңызы зор. Дәрігерлер науқастар 
мен оның туыстарына АИТВ 
инфекциясы ұзақ және созылмалы 
жүретін жұқпа екендігін 
түсіндіріп, осы инфекцияның 
туберкулез және пневмоцисті 
пневмония сияқты асқынуларға 
а п а р ы п  с о қ т ы р ат ы н ы н 
және олардың алдын-алуға 
болатындығын түсіндіре білуі 
керек.

Өкпе туберкулезінің алдын-
алу мақсатындағы жүргізілетін 

шаралар: -ең алғашқы күннен 
бастап АИТВ жұқтырғандарда 
жөтел, ентігу, қақырық тастау 
сияқты шағымдарын анықтау; 
-анамнезінде бұрын отбасында 
және басқа да қарым-қатынасында 
туберкулезбен ауырғандардың 
бар-жоғын анықтау; -басқа да 
созылмалы ауруларын тізіп, 
амбулаториялық картаға енгізу; 
-барлық АИТВ жұқтырғандарды 
рентген сәулесімен өкпесін 
жылына 1 рет тексеру; -14 
жастан асқандарды жылына 2 
рет флюроографиялық тексеру; 
-қақырықты бактериоскопиялық 
әдіспен тексеру; -фтизиатр 
дәрігерінің кеңесіне жіберу; 
-манту сынамасын өткізу; 
-фтизиатрдің кеңесі бойынша 
химиопрофилактика тағайындау 
(изониозид 5мг/кг 6 ай мерзімге).

АИТВ мен туберкулез қосалқы 
инфекциясының ерекшеліктері: 
-АИТВ жұқтырғандардың 
жартысында басқа  инфекцияларға 
қарағанда туберкулез екі жыл 
бұрын пайда болады.      -Өте 
ауыр  иммунодефецит кезінде ТБ 
АИТВ-жұқтырғандарда өкпенің 
төменгі бөлігінде орналасады, 
кеудеішілік лимфа бездерінің 
ұлғаюымен немесе туберкулезді 
плеврит, перикадит, орталық нерв 
жүйесі және басқа да органдар мен 
системалар процеске енуі мүмкін. 
-АИТВ инфекциясының ерте 
сатысында бактериоскопия жиі 
«оң» нәтиже береді және өкпеде 
қуыстар пайда болады. -АИТВ 
инфекциясының кеш сатысында 
бактериоскопия «теріс» нәтиже 
береді және өкпеде қуыстар сирек 

кездеседі.
 АИТВ-инфекциясы фонында 

туберкулез диагнозын қоюдың 
күрделілігі: -дене қызуының 
көтерілуі, түнгі терлеуі және 
салмақ жоғалту; -симптомдары 
туберкулезге сипатты, бірақ 
туберкулездің патогномиялық 
симптом-дары емес; -АИТВ 
жұқтырғандарда бұл симптомдар 
оппортунистік инфекциялар 
болмаған жағдайда да кездесе 
береді. Мұндай симптомдар 
кездескен жағдайда,  біз 
оппортунистік инфекцияны, 
оның ішінде бірінші кезекте 
туберкулезді іздеуіміз қажет. 
Дифференциалды дигностиканың 
бір қиындығы туберкулезге 
сипатты рентгенологиялық 
өзгерістер (өкпедегі ойықты 
қуыстар болуы) басқада 
оппортунистік инфекцияларда 
кездеседі:пневмоцисті пневмония, 
өкпенің цитомегаловируспен 
зақымдалуы, пневмомикоз. АИТВ-
инфекциясы фонында өкпеден тыс 
туберкулез болуы мүмкін.      

 АИТВ инфекциясымен 
өмір сүрушілерде өкпеден тыс 
туберкулездің жиі кездесетін 
түрлері: -перифериялық кеуде-
ішілік лимфа бездерінің қабынуы; 
-плевриттер;-перикадиттер;   
-миллиарлы туберкулез.

А.Ж.МОЛДАБЕКОВА, 
  ЖИТС-тің алдын алу 
және оған қарсы күрес

 жөніндегі облыстық  
орталықтың Шиелі 

ауданындағы филиалының 
инфекционис-дәрігері                                                    

АИТВ ЖҰҚТЫРҒАНДАРДА 
ТУБЕРКУЛЕЗДІҢ АЛДЫН АЛУ 
ЕРЕКШЕЛІКТЕРІ

2023 ЖЫЛҒЫ ІІ ТОҚСАНДА ҚАРАКЕТКЕН АУЫЛДЫҚ ОКРУГІ ӘКІМІ 
АППАРАТЫНДА АУЫЛДЫҚ ОКРУГ ӘКІМІНІҢ АЗАМАТТАРДЫ ЖӘНЕ 

ЗАҢДЫ ТҰЛҒАЛАРДЫҢ ӨКІЛДЕРІН, ОНЫҢ ІШІНДЕ АППАРАТ 
ҚЫЗМЕТКЕРЛЕРІН ҚАБЫЛДАУ КЕСТЕСІ

№ Жеке қабылдауды жүргізетін 
адамның (тегі, аты, әкесінің аты)

Жеке қабылдауды жүргізетін 
адамның лауазымы

Жеке қабылдау 
күні мен уақыты

Қабылдау 
мерзімі

1 2 3 4 5

1 Тоқтаров Аділ Тоқтарұлы Ауылдық округ әкімі
Сейсенбі, жұма 

күндері сағ: 
15:00-17:00 

аралығы

Апта 
сайын

МАГИСТРАЛЬДЫҚ ҚҰБЫРЛАРДЫ ҚАУІПСІЗ ПАЙДАЛАНУ


